
	خطبة جمعة  
	 
	تاجوق "كڤنتيڠن منديديق كانق-كانق" 
	 
	الْحَمْدُ للهِ عَظِيمِ الْعَطَاءِ، الْوَاهِبِ الْمُتَفَضِّـلِ عَلى عِبَادِهِ بِنِعْمَةِ الأَبْنَاءِ، سُبْحَانَهُ أَمَرَ بِتَرْبِيَتِهِمْ وَرِعَايَتِهِمْ كَيْ يَكُونُوا أَتقِيَاءَ، وَأَشْهَدُ أَنْ لا إِلَهَ إِلاَّ اللهُ وَحْدَه لا شَرِيـكَ لَهُ، يَهَبُ لِمَن يَشَاءُ إِنَاثًا وَيَهَبُ لِمَن يَشَاءُ الذُّكُورَ، أَوْ يُزَوِّجُهُمْ ذُكْرَانًا وَإِنَاثًا وَيَجْعَلُ مَن يَشَاءُ عَقِيمًا إِنَّهُ عَلِيمٌ قَدِيرٌ، وَأَشْهَدُ أَنَّ مُحَمَّدًا عَبْدُ اللهِ وَرَسُولُهُ الأَمِينُ، أَحْسَنُ الْمُرَبِّينَ، وَأَكْـمَلُ النَّاسِ رِعَايَةً لِأَبْنَائِهِ أَجْمَعِين
	اَللَّهُمَّ صَلِّ عَلى سيدنا مُحَمَّدٍ وَعَلى آلِ سيدنا مُحَمَّدٍ كَمَا صَلَّيْتَ عَلى سيدنا إِبْرَاهِيْمَ وَعَلى آلِ سيدنا إِبْرَاهِيْمَ وَبَارِكْ عَلى سيدنا مُحَمَّدٍ وَعَلى آلِ سيدنا مُحَمَّدٍ كَمَا بَارَكْتَ عَلى سيدنا إِبْرَاهِيْمَ وَعَلى آلِ سيدنا إِبْرَاهِيْمَ، إِنَّكَ حَمِيْدٌ مَجِيْدٌ 
	أَمَّا بَعْدُ، فَيَا عِبَادَ اللهِ، اتَّقُوا اللهَ وَقُولُوا قَوْلًا سَدِيدًا، يُصْلِحْ لَكُمْ أَعْمَالَكُمْ وَيَغْفِرْ لَكُمْ ذُنُوبَكُمْ وَمَن يُطِعِ اللهَ وَرَسُولَه فَقَدْ فَازَ فَوْزًا عَظِيمًا. 
	 
	حاضيرين سيدڠ جمعة يڠ دملياكن الله. 
	 
	فرتام‌كالي، ماريله كيت برشكور دڠن كحاضرت الله يڠ تله ممبري جوتأن نعمة كڤد كيت سموا، سفاي كيت ماسيه داڤت منونايكن صلاة جمعة د مسجد يڠ مليا اين. 
	 
	  صلوات دان سلام، سموڬ تتف ترچورهكن كڤد جونجوڠن  كيت يڠ اڬوڠ نبي محمد يڠ تله ممبيمبيڠ كيت كأره دنيا يڠ ترڠ دان جلس يأيت الدين  الاسلام.  سموڬ كيت سنتياس منچينتاءيڽ دان ممبركتيڽ سفاي كيت دأكوي سباڬي اومتڽ يڠ منداڤت شفاعتڽ ڤد هاري اخيرة ننتي، امين. 
	 
	حاضيرين سيدڠ جمعة يڠ دملياكن الله 
	 
	 سباڬي خطيب، ساي ايڠين مڠاجق سموا  حاضرين دان ديري ساي سنديري سچارا ڤريبادي، ماريله كيت سنتياس براوسها منيڠكتكن كايمانن دان كتقوأن كيت كڤد الله دڠن تروس براوسها ملقساناكن سڬلا ڤرينتهڽ دان منجاوهكن ديري درڤد سڬلا لارڠنڽ.  سموڬ الله سنتياس ممبري هدايه دان كقواتن كڤد كيت سفاي كيت سنتياس برايمان دان برتقوى كڤدڽ.  امين. 
	 
	 سيدڠ جمعة يڠ دكاسيهي الله 
	 
	 كالي اين خطيب ايڠين مڽمڤيكن تاجوق خطبة يأيت (كڤنتيڠن منديديق كانق-كانق). 
	 
	 منديديق انق-انق اداله امانه يڠ ساڠت مليا باڬي ستياڤ ايبو باڤ.  نامون، منديديق انق بوكنله ڤركارا يڠ موده.  تربوقتي بهوا، سهيڠݢ كيني، ماسيه رامي ايبو باڤ يڠ مڽرهكن ڤنديديقن انق-انق مريك كڤد ڤيهق لأين، كڤد لمباڬ٢ ڤنديديقن سفرت سكوله تاديكا دان سأومڤاماڽ. 
	 
	انق-انق اداله هرتا ايبو باڤ يڠ ڤاليڠ برهرڬ دالم كهيدوڤن اين، سهيڠڬ ستياڤ ايبو باڤ ترماسوق كيت سمستيث هاروس مولأي ممباڠونكن كسدران بهوا منديديق انق-انق اداله سوات أمانه يڠ ساڠت ڤنتيڠ. 
	  ستياڤ ايبو باڤ هندقله براوسها سڤاي ممڤو منديديق انق للاكي دان ڤرمڤوان تراوتما يڠ بركاءيتن دڠن ڤنديديقن اساس اڬام دان كترامفيلن هيدوڤ. 
	باڽق ڤركارا يڠ بركاءيتن دڠن ڤنديديقن يڠ ڤرلو دلاكوكن اڬر  انق-انق كيت تيدق ممبواتكن كيت جاتوه دان ترججس دالم كروڬيان يڠ بر كفنجڠن.  
	 سسوڠڬوهڽ منديديقكن انق-انق منجادي كأوتامأن ڤرتام دان اوتام دالم كهيدوڤن كيت سباڬي ايبو باڤ. 
	 
	ايڠت... بهوا منديديقكن انق اداله حال يڠ ساڠت ڤنتيڠ ، سوده تنتو منديديق انق هاروس مڠڬوناكن علمو ڤڠتهوان.  رسول الله تله مڠاجر كيت باڬيمان اونتوق مڠاجر انق-انق اڬر مريك داڤت منجادي كبڠڬأن دان فڠنتر ڤرجواڠن دان چيتا-چيتا ايبو باڤ ڤد ماس اكن داتڠ يڠ سنتياس برادا د باوه بيمبيڠن توهن.  
	 ترداڤت ببراڤ ڬاريس ڤندوان اونتوق منديديق انق-انق، دانتاراڽ: 
	١-مڠاجر مڠنلكن الله دري اول. 
	فرمان الله تعالى : 
	 
	وَاِذْ قَالَ لُقْمٰنُ لِابْنِهٖ وَهُوَ يَعِظُهٗ يٰبُنَيَّ لَا تُشْرِكْ بِاللّٰهِ ۗاِنَّ الشِّرْكَ لَظُلْمٌ عَظِيْمٌ 
	 
	“دان ﴿ايڠتله﴾ كتيك لقمان بركات كڤد انقڽ، كتيك اي ممبري فلاجران كفداڽ، “واهي انقكو!  جاڠنله كامو ممفرسكوتوكن دڠن الله، سسوڠڬوهڽ ممفرسكوتوكن دڠن الله ايت بنر-بنر سوات كظاليمن يڠ بسر."  ﴿ لقمان: ١٣﴾ 
	 
	٢.مڠاجركن فنديدقكن أخلاق.  
	 
	قَالَ النَّبِيُّ عَلَيْهِ الصَّلَاةُ وَالسَّلَامُ: {مَا نَحَلَ وَالِدٌ وَلَدَهُ أَفْضَل مِنْ أَدَبٍ حَسَنٍ}. 
	 
	مقصودث : " تيدق اد فمبرين درفد سؤرڠ باف كفد انقث يغ لبيه أوتام درفد فنديديقن اخلاق يڠ باءيق " .  ( امام الترمذي-امام الحكيم).  
	 
	٣. مڠاجركن چارا مميليه تمن يڠ باءيك. 
	رسول الله صل الله عليه وسلم برسبدا: 
	اَلرَّجُلُ عَلى دِيْنِ خَلِيْلِهِ، فَلْيَنْظُرْ أَحَدُكُمْ مَنْ يُخَالِلُ. 
	مقصودث : " سسأورغ ايت برڬنتوڠ كفد اڬام تمنث " .  مك هندقله دي مليهت دڠن سياڤ دي بركاون،" ( امام ابو داود-امام احمد) 
	 
	٤. مڠاجر سيكڤ برتڠڬوڠجواب دان برأمانه. 
	٥. ديديقله انق-انق دڠن كعاديلن. 
	٦. باڽقكن بردعاء اونتوق انق-انق. 
	قال تعالى: 
	رَبِّ اجۡعَلۡنِىۡ مُقِيۡمَ الصَّلٰوةِ وَمِنۡ ذُرِّيَّتِىۡ‌‌ ۖ رَبَّنَا وَتَقَبَّلۡ دُعَآءِ‏ , رَبَّنَا اغۡفِرۡ لِىۡ وَلـِوَالِدَىَّ وَلِلۡمُؤۡمِنِيۡنَ يَوۡمَ يَقُوۡمُ الۡحِسَابُ. 
	 
	“يا توهن، جاديكنله اكو دان انق٢كو اورڠ يڠ تروس بردعا.  يا الله، تريماله دعاءكو، يا توهنكو، امڤونكنله اكو دان ايبو باڤكو دان سموا اورڠ يڠ برايمان، ڤد هاري ترجادي حساب ."  ﴿ ابراهيم؛ ٤٠-٤١﴾ 
	 
	ڤارا حاضيرين سيدڠ جمعة يڠ دملياكن اوليه الله 
	 
	 دمكينله خطبة يڠ سيڠكت اين، سموڬ بر منفعت .  سموڬ الله ڤرمودهكن دان ممبري كقواتن دان سماڠت كڤد كيت دان  سلالو مندافت كبركتن دان كاسيه سايڠ الله، امين. 
	 
	بَارَكَ اللهُ لِيْ وَلَكُمْ فِيْ اْلقُرْآنِ اْلعَظِيْمِ وَنَفَعَنِيْ وَإيَّاكُمْ ِبمَا ِفيْهِ مِنَ اْلآياَتِ وَالذِّكْر ِالْحَكِيْمِ وَتَقَبَّلَ مِنِّيْ وَمِنْكُمْ تِلاَوَتَهُ إنَّهُ هُوَ السَّمِيْعُ اْلعَلِيْمُ 

